
కార్తికే శుక్లద్వాదశ్యాం  వృన్దావనే  మహావిష్ణుం  తులసీం చ పూజయేత్ ।
తులసీసమీపే మహావిష్ణుప్రతిమాం   నిధాయ, విఘ్నేశం సమ్పూజ్య,
శుక్లామ్బరధరం  విష్ణుం  శశివర్ణం  చతుర్భుజమ్ ।
ప్రసన్నవదనం  ధ్యాయేత్ సర్వవిఘ్నోపశాన్తయే ॥
శ్రీపరమేశ్వరప్రీత్యర్థం    శుభే ... తిథౌ తులసీ మహావిష్ణు
ప్రసాదసిద్ధ్యర్థం    తులసీ మహావిష్ణుపూజాం  కరిష్యే । ఇతి సఙ్కల్ప్య
విఘ్నేశముద్వాస్య కలశపూజాం కృత్వా,తులసీం విష్ణుం  చ ధ్యాయేత్ ।
ధ్యాయామి తులసీం దేవీం శ్యామాం కమలలోచనామ్ ।
ప్రసన్వదనామ్భోజాం  వరదామభయప్రదామ్  ॥తులసీం ధ్యాయామి
ధ్యాయామి విష్ణుం  వరదం తులసీప్రియవల్లభమ్   ।
పీతామ్బరం పద్మనేత్రం  వాసుదేవం వరప్రదమ్  ॥మహావిష్ణుం  ధ్యాయామి ॥
వాసుదేవ ప్రియే  దేవి సర్వదేవ స్వరూపిణి ।
ఆగచ్ఛ పూజాభవనే సదా సన్నిహితా భవ ॥
ఆగచ్ఛాగచ్ఛ దేవేశ తేజోరాశే జగత్పతే ।
క్రియమాణాం  మయాపూజాం వాసుదేవ గృద్దాణ  భోః ॥
-తులసీవిష్ణూ - ఆవాహయామి
నానారత్నసమాయుక్తం కార్తస్వరవిభూషితమ్ ।
ఆసనం కృపయా విష్ణో తులసి ప్రతిగృహ్యతామ్  ।
తులసీ విష్ణుభ్యాం  నమః - ఆసనం సమర్పయామి ।
గఙ్గాదిసర్వతీర్థేభ్యో   వాసుదేవ మయాహృతమ్ ।
తోయమేతత్సుఖస్పర్శం పాద్యార్థం  ప్రతిగృహ్యతామ్  ॥
నానానదీసమానీతం సువర్ణకలశస్థితమ్   ।
పాద్యం గృహాణ తులసి పాపం మే వినివారయ ॥(పాద్యం)
నమస్తే దేవదేవేశ నమస్తే కమలాపతే ।
నమస్తే సర్వవినుత గృహాణార్ఘ్యం  నమోఽస్తు తే ॥
అర్ఘ్యం  గృహాణ దేవి త్వం అచ్యుతప్రియవల్లభే   ।
అక్షతాదిసమాయుక్తం అక్షయ్యఫలదాయిని ॥ (అర్ఘ్యం )
కర్పూరవాసితం తోయం గఙ్గాదిభ్యః  సమాహృతమ్ ।

vRRindavanatulasIviShNupUjA.pdf 1



॥ వృన్దావనపూజా  అథవా తులసీవిష్ణుపూజా  ॥

ఆచమ్యతాం జగన్నాథ మయా దత్తం చ భక్తితః ॥
గృహాణాచమనార్థాయ  విష్ణువక్షః  స్థలాలయే  ।
స్వచ్ఛం తోయమిదం దేవి సర్వపాపవినాశిని ॥ (ఆచమనీయమ్)
దధ్యాజ్యమధుసంయుక్తం మధుపర్కం మయాఽఽహృతమ్ ।
గృహాణ విష్ణో వరద లక్ష్మీకాన్త నమోఽస్తు తే ॥
మధుపర్కం గృహాణేమం మధుసూదనవల్లభే  ।
మధుదధ్యాజ్య సంయుక్తం మహాపాపవినాశిని । (మధుపర్కం)
మధ్వాజ్యశర్కరాయుక్తం దధిక్షీరసమన్వితమ్ ।
పఞ్చామృతం గృహాణేదం భక్తానామిష్టదాయక  ॥
పఞ్చామృతం గృహాణేదం పఞ్చపాతకనాశిని ।
దధిక్షీరసమాయుక్తం దామోదరకుటుమ్బిని ॥ (పఞ్చామృతమ్ )
గఙ్గా కృష్ణా చ యమునా నర్మదా చ సరస్వతీ ।
తుఙ్గా గోదావరీ వేణీ క్షిప్రా సిన్ధుర్ఘటప్రభా    ॥
తాపీ పయోష్ణీ సరయూస్తాభ్యః స్నానార్థమాహృతమ్  ।
తోయమేతత్సుఖస్పర్శం స్నానీయం గృహ్యతాం హరే ॥
గఙ్గాగోదావరీకృష్ణాతుఙ్గాదిభ్యః    సమాహృతమ్ ।
సలిలం దేవి తులసి స్నానార్థం  ప్రతిగృహ్యతామ్  ॥ (స్నానం )

సర్వభూషాధికే సౌమ్యే లోకలజ్జానివారణే  ।
వాససీ ప్రతిగృహ్ణాతు   లక్ష్మీజానిరధోక్షజః ॥
పీతామ్బరమిదం దివ్యం పాతకవ్రజనాశిని  ।
పీతామ్బరప్రియే  దేవి పరిధత్స్వ పరాత్పరే ॥ (వస్త్రమ్ )
భూషణాని వరార్హాణి  గృహ్ణీతం  తులసీశ్వర ।
కిరీటహారకేయూరకటకాని హరేఽమృతే ॥ (ఆభరణాని)
చన్దనాగరుకర్పూరకస్తూరీకుఙ్కుమాన్వితమ్  ।
గన్ధం  స్వీకురుతం దేవౌ రమేశహరివల్లభే  ॥ (గన్ధాన్  )
మల్లికాకున్దమన్దారఞ్జాజీవకుల     చమ్పకైః  ।
శతపత్రైశ్చ  కల్హారైఃఅర్చయే   తులసీహరీ । (పుష్పాణి)
అఙ్గపూజా -
వృన్దాయై  అచ్యుతాయ నమః -పాదౌ పూజయామి ।

తులస్యై  అనన్తాయ నమః -గుల్ఫౌ పూజయామి ।
జనార్దనప్రియాయై   తులసీకాన్తాయ నమః - జఙ్ఘే పూజయామి ।
జన్మనాశిన్యై  గఙ్గాధరపదాయ  నమః -జానునీ పూజయామి ।
ఉత్తమాయై ఉత్తమాయ నమః -ఊరూపూజయామి ।
కమలాక్ష్యై కమలాక్షాయ నమః - కటిం పూజయామి ।
నారాయణ్యై  నారాయణాయ నమః -నాభిం పూజయామి ।
ఉన్నతాయై ఉన్నతాయ నమః - ఉదరం పూజయామి ।
వరదాయై వరదాయ నమః - వక్షః పూజయామి ।
స్తవ్యాయై స్తవ్యాయ  నమః - స్తనౌ కౌస్తుభం పూజయామి ।
చతుర్భుజాయై చతుర్భుజాయ నమః -భుజాన్ పూజయామి ।
కమ్బుకణ్ఠ్యై  వనమాలినే నమః - కణ్ఠం  పూజయామి ।
కల్మషఘ్న్యై  కల్మషఘ్నాయ నమః - కర్ణౌ పూజయామి ।
మునిప్రియాయై  మునిప్రియాయ  నమః - నేత్రే పూజయామి ।
శుభప్రదాయై  శుభప్రదాయ  నమః -శిరః పూజయామి ।
సర్వార్థదాయిన్యై   సవార్థదాయినే  నమః - సర్వాణ్యఙ్గాని  పూజయామి ।
(తులసీ విష్ణు నామావల్యా పుష్పార్చనా)
ధూపం గృహాణ వరదే దశాఙ్గేన  సువాసితమ్ ।
తులస్యమృతసమ్భూతే ధూతపాపే నమోఽస్తు తే ॥
దశాఙ్గో గుగ్గులూపేతః  సుగన్ధః  సుమనోహరః ।
శ్రీవత్సాఙ్క  హృషీకేశ ధూపోఽయం ప్రతిగృహ్యతామ్  ॥ (ధూపం)
వర్తిత్రయ  యుతం దీప్తం గోఘృతేన సమన్వితమ్ ।
దీపం దేవి గృహాణేమం దైత్యారిహృదయస్థితే   ॥
సాజ్యం త్రివర్తిసంయుక్తం   దీప్తం దేవ జనార్దన  ।
గృహాణ మఙ్గలం  దీపం త్రైలోక్యతిమిరం  హర ॥ (దీపమ్)
నానాభక్ష్యైశ్చ భోజ్యైశ్చ  ఫలైః  క్షీరఘృతాదిభిః ।
నైవేద్యం  గృహ్యతాం యుక్తం నారాయణమనః ప్రియే  ॥
భోజ్యం చతుర్విధం చోష్యభక్ష్యసూపఫలైర్యుతమ్  ।
దధిమధ్వాజ్యసంయుక్తం గృహ్యతామమ్బుజేక్షణ । (మహానైవేద్యం )
కర్పూరచూర్ణతామ్బూలవల్లీపూగఫలైర్యుతమ్    ।
జగతః పితరావేతత్తామ్బూలం ప్రతిగృహ్యతామ్  । (తామ్బూలం )

॥ వృన్దావనపూజా  అథవా తులసీవిష్ణుపూజా  ॥

నీరాజనం గృహాణేదం కర్పూరైః  కలితం మయా ।
తులస్యమృతసమ్భూతే గృహాణ హరివల్లభే  ॥
చన్ద్రాదిత్యౌ  చ నక్షత్రం  విద్యుదగ్నిస్త్వమేవ చ ।
త్వమేవ సర్వజ్యోతీంషి కుర్యాం నీరాజనం హరే ॥ (నీరాజనం)
ప్రకృష్టపాపనాశాయ   ప్రకృష్టఫలసిద్ధయే    ।
యువాం ప్రదక్షిణీ  కుర్వే తులసీశౌ ప్రసీదతమ్  ॥ (ప్రదక్షిణం )
నమోఽస్తు పీయూష సముద్భవాయై నమోఽస్తు పద్మాక్షమనః ప్రియాయై  ।
నమోఽస్తు జన్మాప్యయ భీతిహన్త్ర్యై  నమస్తులస్యై  జగతాం జనన్యై  ॥
శఙ్ఖచక్రగదాపాణే   ద్వారకానిలయాచ్యుత ।
గోవిన్ద పుణ్డరీకాక్ష  రక్ష మాం శరణాగత(తా)మ్ ॥ (నమస్కారాన్)
పుష్పాఞ్జలిం  గృహాణేదం పఙ్కజాక్షస్య వల్లభే  ।
నమస్తే దేవి తులసి నతాభీష్టఫలప్రదే   ।
మన్దారనీలోత్పలకున్దజాతీ   పునాగమల్లీకరవీరపద్మైః   ।
పుష్పాఞ్జలిం  తే జగదేకబన్ధో హరే త్వదఙ్గ్రౌ  వినివేశయామి ।
(మన్త్రపుష్పాఞ్జలిం  )
ఆయురారోగ్యమతులమైశ్వర్యం  పుత్రసమ్పదః  ।
దేహి మే సకలాన్కామాన్ తులస్యమృతసమ్భవే ॥
నమో నమః సుఖవరపూజితాఙ్గ్రయే  నమో నమో నిరుపమమఙ్గలాత్మనే  ।
నమో నమో విపులపదైకసిద్ధ్యే   నమో నమః పరమదయానిధే హరే ॥
(ప్రార్థనాం   )

నమస్తే దేవి తులసి నమస్తే మోక్షదాయిని ।
ఇదమర్ఘ్యం  ప్రదాస్యామి  సుప్రీతా  వరదా భవ ॥
లక్ష్మీపతే నమస్తుభ్యం తులసీదామభూషణ ।
ఇదమర్ఘ్యం  ప్రదాస్యామి  గృహాణ గరుడధ్వజ ॥
శ్రీ తులస్యై  మహావిష్ణవే  చ నమః - ఇద మర్ఘ్యమిద  మర్ఘ్యమిదమర్ఘ్యమ్   ॥
ఇతి త్రిః  ॥
నమస్తే దేవి తులసి మాధవేన సమన్వితా ।
ప్రయచ్ఛ  సకలాన్కామాన్ ద్వాదశ్యాం పూజితా మయా ॥

కాయేన వాచా మనసేన్ద్రియైర్వా   బుధ్యాత్మనా వా ప్రకృతేః  స్వభావాత్ ।
కరోమి యద్యత్సకలం పరస్మై  నారాయణాయేతి సమర్పయామి ॥
ఓం తత్సత్
Encoded and proofread by Shree Devi Kumar

